
Minuti tat-Tletin (30) laqgħa tat-tmien (8) Kunsill Lokali tan-Nadur 
It-Tnejn, 13 ta' Marzu, 2017, fil-5.30pm 

 
Preżenti: 

Edward Said   Sindku 

Eucharist Camilleri           Viċi-Sindku 

Dr. Rita Mifsud  Kunsilliera 

             Sue-Ellen Bugeja                      Segretarju Eżekuttiv      
             Luke Galea                         Ambaxxatur taz-Żagħżagħ 
 

Skużati: 
            Michael Camilleri                   Kunsillier 

Dr. Josianne Cutajar  Kunsilliera 

 
Talba: Il-laqgħa bdiet b’talba. 

 
 

1. Qari tal-ittri ta’ l-apoloġiji. 
Is-Sindku nforma lil Kunsilliera li Dr. Josianne Cutajar u Michael Camilleri talbu li jiġu skużati mil-

laqgħa. Dr. Josianne Cutajar minħabba deadlines u laqgħat marbuta max-xogħol tagħha, u Michael 

Camilleri minħabba Universita’. Il-Kunsill approva dawn it-talbiet.  

 

2. Kunsiderazzjoni u Approvazzjoni tal-Minuti. 
Il-minuti tad-disgħa u għoxrin laqgħa, tas-16 ta' Frar 2017, ġew ikkoreġuti, approvati, ffirmati u 

ddikjarati bħala dokument uffiċjali.   

 

3. Komunikazzjoni mis-Sindku u mistoqsijiet mil-Kunsilliera. 
• Fondi taħt Mizura 4.3 - Is-Sindku nnota li trid issir site plan ta’ Wied Bingemma u ta’ Xurdin 

bl-areas tar-raba li jgawdu aċċess minn dawn it-toroq. Is-Sindku staqsa lil kunsilliera fuq 

min jaħsbu li l-aħjar jagħmel kuntatt mal-bdiewa u dawk li jużaw l-passaġġi. Il-Vici Sindku 

ssuġerixxa lil Maria Finger biex tagħmel kuntatt mal-bdiewa u lil Emanuel Camillieri biex 

jagħmel kuntatt ma dawk li jużaw il-passaġġi.  

• Appraisal Skrivana- Is-Segretarja ippreżentat dan l-appraisal ta' 6%. Il-Vici-Sindku nnota li l-

aħħar laqgħa kien hemm misunderstanding rigward il-fatt li ittieħed vot mingħandu u 

mingħand Dr. Josianne Cutajar. Hu kompla jgħid li hu kien jaqbel li jingħata aktar minn 4% 

iżda ma semmiex ammonti. Is-Sindku talab li peress li Dr. Josianne Cutajar ma hiex preżenti 

għal din il-laqgħa din il-materja għandha tiġi diskussa fil-laqgħa li jmiss. Il-Kunsilliera Dr. 

Rita Mifsud talbet biex din tiġi deċiża f'din il-laqgħa u saħqet li ma jagħmel l-ebda sens li 

ttieħed vot dwar il-bonus meta’ trid tkun is-Segretarja li tipproponi dan. Dan il-ħin ittieħed 

vot ta' tnejn favur li jingħata 5% u wieħed kontra. Appraisal ser tinħareġ bl-ammont ta' 

5%. Is-Sindku innota li s-Segretarja qablet mal-kalkoli ta' ex-skrivana fuq l-vacation leave u 

time-off pendenti. Kien hemm qbil mill-Kunsilliera preżenti li tiġi imħallsa l-vacation leave 

u t-time-off pendenti. 

• Baveno - Is-Sindku nnota li fuq rikjesta tal-kunsilliera, saret stedina lis-Sindku ta' Baveno, 

pero għadna bla risposta rigward dan.  

• Kuntratti - Is-Sindku innota li l-Quotation tal-latrina ta’ Daħlet Qorrot u Tender tal-Bankini 

ġew ppubblikati. Qed nistennew li jsir it-tender ta’ Ġnien il-Kunsill sabiex jiġi ppubblikat 

ukoll. 

 

4. Korrispondenza. 
 

(5749) Ittra mingħand Anton Said rigward biex tittella bandiera fil-Pjazza San Pietru u San Pawl.  

 Il-Kunsilliera ma qablux fuq dan. 
(5750) Ittra mingħand TM rigward approvazzjoni ghal ‘Communal Disabled Parking’ fi Triq Xandriku. 

(5751)  Email mingħand Regjun Għawdex dwar Partecipazzjoni Annwali fil-Festival des Lyceens et 

Apprentis-European Orchestra-Region Aquitane.  

 Kien hemm qbil fuq L-għażla ta’ żewġ student minn Nadur, Stefan Scerri u Matteo Pio Muscat, 
sabiex jipparteċipaw f’dan il-Festival.  Il-Kunsill approva ukoll li jiġu provduti l-flights.  

(5752) Cirkulari AKL 19/2017- Committee of the Regions Conference on Migration. 

(5753) Ittra mingħand KIP dwar kollezzjoni ohra ta’ zibel is-Sibt.  

 Il-Kunsill ma qabilx ma dan.  
(5754) Cirkulari no.7/2017- Inizjattiva Korsijiet Life Long Learning 2017-2018.  

 Is-Sindku ippropona li jsiru l-korsijiet Sewing Basics u Photography. 
(5755) Cirkulari mingħand LCA dwar Working groups appartamenti li jinkrew speċjalment għal zmien 

qasir. 

(5756) Cirkulari AKL21/2017- Laqgħa ta’ Informazzjoni dwar il-manutenzjoni tal-playing fields. 

(5757) Email mingħand id-DLG dwar Progetti Kapitali li saru matul 2016 u dawk proġettati li jitwettqu 

matul 2017. 

(5758) Ittra mingħand id-DLG rigward Scholarship for city writers/town clerks in Graz, Austria from 

September 2017 until August 2018. 

(5759) Cirkulari mingħand LCA Cirk/21 M4.3 Funds for Rural Roads. 

(5760) Email rigward Laqgħat ta’ Gwida għas-Sindki / Segretarji Eżekuttivi (jew rapprezentanti 

taghhom) tal-Kunsilli Lokali dwar il-process tat-tiswija tat-toroq f’Malta u Ghawdex. 

 Is-Segretarja attendiet għal din il-laqgħa. 
(5761) E mail mingħand DLG- EU & International Affairs Unit rigward URBACT Good Practice Call 

(5762) E mail mingħand DLG- EU & International Affairs Unit rigward Participation in Eurocities Event 

(5763) E mail mingħand Parliamentary Secretariat for Local Government dwar Stedina-Seminar 

Reġjun Għawdex 

(5763) E mail mingħand Ministry for the Economy, Investment and small business dwar 

Kompetizzjoni-Premju Nazzjonali għal Appoġġ lill-Intrapriża 2017 

(5764) Stedina mingħand MGOZ dwar laqgħa –Gvern li jisma’ 

(5765) Email mingħand Awtorita’ għas-Saħħa u s-Sigurta' fuq il-Post tax-Xoghol dwar Saħħa u Sigurta' 

fl- Uffiċju tal -Kunsilli Lokali 

 

5. Kunsiderazzjoni u Approvazzjoni tal-Iskeda ta’ Pagamenti. 
 

Is-Sindku nnota li kien hemm xi kontijiet zgħar ta’ RA & Sons Manufacturing u RA & Sons Ltd 

peress li l-kuntrattur tal-bankini ma gabx il-kontijiet il-Kunsill qabel.  L-iskeda ta’ pagamenti 

ġiet approvata minn dawk kollha preżenti. Dr. Rita Mifsud staqsiet dwar kemm qed tiswa’ lil 

Kunsill il-Guggen Band fil-Karnival. Is-Sindku ssuġġerixxa li niddiskutu jekk nistidnuhiex sena 

oħra f’laqgħat aktar l’ quddiem.  

 

6. Rapport Amministrattiv 2016. 
Is-Sindku talab biex dan jiġi approvat. Is-Sindku innota li fuq rikjesta tal-kunsilliera l-Financial 

Review ġie mogħti attenzjoni u anke ġie mogħti spazju lil Kunsilliera għal kummenti tagħhom. 

Dan ir-Rapport ġie approvat. 

 

7. Karnival 2017 u FECC. 
Is-Sindku innota li wara l-Karnival saru żewg laqgħat mal-Kumitat tal-Karnival, waħda dwar l-FECC 

u l-oħra għal proposti konkreti dwar il-Karnival ta’ fil-għaxija. Saret ukoll laqgħa mas-

Supretendent li għaliha talab lil Raymond Vella jattendi wkoll. 

Fil-laqgħa tal-FECC ġie diskuss li l-poster se jintuża l-istess tal-Karnival 2017 imma kien hemm qbil 

li jingħata isem “Spontaneous Carnival at Nadur for FECC” u dan sabiex ir-residenti ma jaħsbux li 

se isir it-tieni karnival mingħajr raġuni. Kien hemm qbil li tintbgħat spjegazzjoni fid-djar dwar dan 

il-Karnival. Il-Kumitat qabel li ma jidħlux karrijiet li jirkbu fuqhom, imma dawk żgħar li jinġarru. 

Kien hemm qbil ukoll li ħadd ma jista' jagħmel sound barra, u jkun l-Kunsill li juża dan il-Karnival 

bħala test u jipprovdi PA system mat-Triq b’mużika varjata matul il-lejl. Kien hemm proposta wkoll 

li nistiednu ż-żewġ bands tan-Nadur biex idoqqu mill-10.30pm lura fil-pjazza. Kien hemm qbil ukoll 

li nhalluh spontanju u ma jkun hemm xejn organizzat, u lanqas jiġu mistiedna karrijiet trijonfali 

sabiex il-flus jintużaw għal skopijiet oħra. Rigward il-PA System is-Sindku ippropona li jiltaqa’ ma' 

Richard Grech bħala technician sabiex jgħinna nifhmu x'ikun hemm bżonn u tinħareġ kwotazzjoni. 

Is-Sindku ssugerixxa li jitneħħa l-Giochi mill-Festa tal-Mnarja sabiex dawn l-ispejjeż jintużaw għal 

dan il-għan. Kien hemm qbil ukoll li l-Karnival ta’ Mejju isir fuq ġurnata waħda biss.  

Fil-Laqgħa li saret rigward il-Karnival ta’ fil-għaxija kien hemm ħafna proposti konkreti pero' jidher 

li kien hemm qbil dwar li jinqata' s-sound tal-bars privati fuq barra, u l-Kunsill jagħmel PA system 

hu stess b’mużika varjata, u skond il-ġurnata liema tkun biex jolqot il-gosti ta’ kulħadd. Li jiġi 

mistieden DJ wieħed li idoqq mużika l-istess fit-triq kollha. Bars jistgħu jġibu bands u f’dak il-każ 

nitfu s-sound għal ħinijiet tal-band f’dik l-area partikolari. Karrijiet jidħlu meta jridu, pero l-ebda 

sound ma jista' jidħol fuq l-ebda karru. Dan jiġi nfurzat bil-pulizija. Dan ukoll sabiex naqtgħu numru 

ta' karrijiet bla sens mill-irħula li jiġu biss għal street party. Issir laqgħa mal-karrijiet tan-Nadur u 

jiġi miftiehem qies tal-karrijiet, u din il-laqgħa ssir mal-Kumitat kollu tal-Karnival.  

 

8. Festi tal-Gimgħa Kbira u Għid: 

Is-Sindku talab lil D Illumination sabiex bħal kull sena iwaħħal is-slaleb tal-pjazza u sabiex 

iħalli l-floodlights għal Ġimgħa l-Kbira sabiex niffrankaw l-ispejjeż tal-wiring. Instab is-salib 

tal-Kunsill u ser jeħel ukoll. Kien mitluf fl-imbarazz. Is-Sindku talab ukoll li jinxtraw figolli 

għat-tfal għal Għid bħas-soltu. Is-Sindku nnota ukoll li qed jintużaw l-istess arbli tal-Karnival 

tal-Ghaqda Triq il-Kappillan għas-slaleb. Il-Kunsilliera preżenti qablu fuq dan kollu. 

 

10. Materji Oħra.  

• Użu ta’ Trakk ta’ Salvu Xiberras - Is-Sindku nnota li ftit ilu tqajjem dan il-punt fejn il-

ħaddiem talab għajnuna, minħabba l-fatt li dejjem juża t-trakk tiegħu skond il-kuntratt 

u anke l-għodda. Il-Kunsilliera kienu talbu lis-Sindku jiċċekja x’nistgħu noffru f’dan il-

każ. Is-Sindku tkellem  mal-avukat tagħna u qallu li vera l-kuntratt jitlob l-użu tat-trakk 

u għodda, u allura irid jipprovdihom, pero ma jħossx li huwa gust li l-kuntratt ma 

jinkludix allowance għal wear and tear u għal fatt li t-trakk tiegħu dejjem disponibbli 

għall-użu tagħna. Il-parir tal-avukat kien ukoll li l-Kunsill joqgħod attent li ma jinfetaħx 

trade dispute mill-full timer tagħna. Is-Sindku tkellem mad-Direttur tad-DLG u spjegalu 

eżatt l-każ, u dan kien ċar ħafna li ma hemmx lok ta’ problemi hawn, u sempliċiment 

irridu nipproponu u napprovaw dak li jissejjaħ disturbance allowance ta' darba f’sena, 

normalment ikun ta’ 5% tas-salarju. Is-Sindku nnota li l-Kunsill irid japprovah u 

ninfurmaw lid-Dipartiment b'dan. Is-Sindku kompla jgħid li dan jgħin lil haddiem sabiex 

issa li t-trakk ma għaddiex mill-VRT, ikun jista' jipprovdi trakk iehor li jkun insured min-

naħa tiegħu, u dejjem disponibbli għall-uzu tal-Kunsill. Il-Kunsilliera qablu ma dan.  

• Harġa Anzjani - Is-Sindku nnota li din il-ħarġa ser tkun nhar it-tnejn li ġej f’Marsalforn, 

quddiesa fil-Kappella u wara ħin ta’ mistrieħ il-Horizon Restaurant.  

 
• Wirja Agrarja - Is-Sindku nnota li sena ilu, Josef Camilleri kien talbu jikkunsidra li jsib lil 

xi ħadd iehor floku peress li kien qed ikun mgħaffeġ ħafna sabiex jagħmel dan ix-xogħol 

peress li jieħu numru ta’ ġranet mill-leave tiegħu. Is-Sindku kien bgħat għalih u kien 

hemm qbil fuq kumpens ta’ €500 sabiex jikkordina x-xogħol hu u jieħu l-leave li hemm 

bżonn. Sena ilu l-Kunsill ta’ lil Josef Camilleri €300 fuq talba tas-Sindku. Is-Sindku talab 

approvazzjoni tal-Kunsill fuq kumpens ta' €500. Kien hemm qbil fuq dan mill-

Kunsillliera preżenti.  

 
• Pest Control f'San Blas ħdejn it-tinda tal-bocci – Is-Sindku nnota li s-Sinjura Margaret 

Magrin gibdet  l-attenzjoni lilu li sabu xi nemel fit-tinda mhux tas-soltu, u meta flitjaw 

mas-saqaf, bdew nezlin eluf. Is-Sindku bgħat mal-ewwel lil tal-pest control u użaw gel 

apposta u għandna naraw l-effett fil-ġranet li ġejjin.  

 
• Quotation Patching Lourdes u Duru - Is-Sindku talab li tinħareġ quote għal patching 

f’dawn iz-zewg toroq peress li issa ilhom ħafna pending. Il-Kunsill qabel fuq dan.  

• Bievre – Charter – Is-Sindku nnota li rigward ic-charter sar programm li ipprezenta lil 

Kunsill u issa saret application ġdida. Hu kompla jghid li hemm stedina minn Bievre 

ghal 22 – 25 ta’ Septembru fejn inħallsu flights aħna. Is-Sindku u l-Vici Sindku 

ghandhom meeting ma' Jason Micallef nhar l-Erbgha li gejja. Is-Sindku nnota wkoll li 

ser  ikun hawn fostna Herman Vehring. 

 
• Librerija - Is-Sindku nfurma lil Kunsilliera li l-librerija tan-Nadur inghatat €1,500 għal xiri 

ta' kotba peress li ssellef ħafna kotba. Is-Sindku nnota li dawn ser jgħinuna fix-xhur li 

ġejjin biex ma noħorġux flus aħna.  

 
• Webcam Pjazza - Is-Sindku infurma lil kunsilliera li ħafna nies qed jitolbu għal din il-

webcam. Is-Sindku tkellem ma Paul Portelli dwar il-possibilitajiet u spjegalu li l-

webcam tintefa biex ma jitħallasx l-internet fuqha kull xahar. Hu kompla jgħid li  jekk 

se nuruha fuq website ohra u mhux dik tal-knisja, ikun hemm spejjeż oħra nvoluti.  

• Towers - Is-Sindku nnota li ser jiġu disposed tlett towers antiki li ma għadhomx jaħdmu. 

Ser jitneħħa d-data tagħhom qabel.  

 
 

• Requests: 

• Is-Sindku nnota li hemm bzonn ta’ Patching fit-Triq San Blas, il-Qortin, ta’ 

Xurdin, Triq San Koronatu, Triq  Xandriku, Triq San Ġużepp u Triq Daħlet 

Qorrot. Il-Kunsill qabel fuq dan. 

• Talba minghand familja Muscat għal 1.5m double yellow biswit garage fi Triq 

Agius De Soldanis biex joħorġu trakkijiet tal-merkanzija.  

• Talba minghand familja Grima biex bankina tas-sement issir bil-madum minn fi 

Triq Xemmiex.  

• Culvert tal-ilma biex jitranga fi Triq Wied Binġemma minħabba li nstedd.  

• Ġiet irranġata l-give-way tal-pjazza u qed tiġi rranġata see-saw li nkisret għand 

Toni Vella.  

• Is-Sindku nnota li hemm bzonn dawra fil-ġnien ta’ Xurdin peress li l-ħaxix ħazin 

kiber mogħla s-siġar, u dan ser jagħmlu Mario Cardona.  

• Is-Sindku nnota li sar xogħol mill-ħaddiema fuq it-tinda biex tranġa l-ġebel, u 

issa Joe Paul Vella ser ikaħħal, imbagħad l-ħaddiema jirranġaw bis-sement u 

jagħqdu t-tinda, u wara Jean Paul Buttigieg ser jitqabbad jirranġa il-wires.  

• Talba biex issir bankina flok rampa fi Triq Isqof Buttigieg  

• Talba ghal Sement taħt bankina minghand familja Portelli fi Triq Hida.  

 
 

• Tmiem tal-laqgħa u data tas-seduta li jmiss. 
 
Il-laqgħa spiċċat fis-7.00pm. Il-Kunsill qabel li laqgħa oħra ssir nhar it-Tnejn, 10 ta’ April 2017, fil-

5.30p.m. 

 


